
Januarius dic- . Ob sich aquarius enthabe
aller fruntscefte ganc duo abe .

wanne svven duo dir danne kuoses .

uil sciere du in ferluses .

Februarius dicit . So sich enthabent pisces .
so fliz duo dich des

daz duo dir einen gesellen

kises zuo heinlichen dingen .

wanne daz zeichin ist fil guot .

alle froude da mite get dir zuo .

MaRcius dicit Nim decheinen fruont i- ariete .
vvanne ir sceidet uoch mit unminnen .

April dicit . So duo findes daz signu- i- thauro .
so ne scolt uo nieth ervvinden

e duo dir einen fruont gvvinnes .

daz zeichen hat guot anegenge .

unde michel bezzer ende . Maius dicit

Vindes tuo si i- geminis

so solt duo si fil gvvis .

daz dir hel uolget . zu den dingen
da man fruont sol mite gvvinne .
iuo uolget heil un- ere .

un- sceidet sich niemer mere .

Junius dic- Ob duo si i- cancro findes
daz la dir si der minnes .

svven duo dir danne kuses .

fon nide un- fon hazze du in ferluses .

Jvlivs dicit . So du si uindes in leone .
so ne beit nimer

einen frunt kus du dir drate .

du minne ist steitek .

Augustus dicit . Vindes du si i- virgine .

so nim dir einen fruont drate .
e sich daz zeichen ummekere
dir uolget minne un- ere .

Septe-b dic- . Vindes du si i- libra

aller fruntsceffte sol du danne ervvinde .

fon zorne muzet ir uch sceide .

daz zeichen solt du fermide . Octob dic- .

Vindes du si in scorpione- .

svvelen frunt du danne gvvinnes me
der ist dir holt durch gabe .

so abe du danne ime des abe ges .
du minne sceidet sich sa .

so getan ist des zeichines natura .

Noue-b dic- . So si danne i- sagittario stet .

allu froude dir zuo get .
so ile uil snelle
kus dir einen gesellen .

